
Кириш 

Дунёда аксарият давлатларнинг энг муҳим узоқ муддатли мақсадларидан бири бу 

қишлоқ хўжалигида ишлаб чиқариш самарадорлигини ошириш ва барқарор иқтисодий 

ўсишни таъминлаш, ишсизликни камайтириш ҳамда бандлик даражасини ошириш, 

барқарор нархларни шакллантириш ва мамлакат аҳолисининг даромадларини ошириш 

ҳисобланади. Бугунги глобаллашув шароитида ушбу мақсадларга сармояни янги 

агротехника ва агротехнологияларга, қишлоқ хўжалигини бошқариш, хизмат кўрсатиш, 

ишлаб чиқариш ва меҳнат қилишни янги агротехника ва технологиялар асосида ташкил 

этиш ёрдамида эришилиши мумкин. 

Республикамизда қишлоқ хўжалиги корхоналарини молиялаштириш ва давлат 

томонидан молиявий қўллаб-қувватлашнинг янги тизими яратилган. Шу билан бирга 

ўринда қайд этиш жоизки, мамлакатимизда қишлоқ хўжалиги ишлаб чиқарувчиларини 

молиялаштиришда рақамли технологияларнинг ролини ошириш борасида долзарб 

муаммолар мавжуд. Хусусан, қишлоқ хўжалиги ишлаб чиқарувчиларини тижорат банклари 

томонидан кредитлашнинг замонавий агротехнологик асослари етарли даражада йўлга 

қўйилмаган. 

Бугунги кунда, жаҳонда рақамли иқтисодиёт ривожланиб бораётган даврда банк 

хизмати турларини замоновий технологияларни қўллаш орқали кўрсатишни тадқиқ қилиш 

каби масалаларга эътибор кучайиб бормоқда. Бу соҳада банк хизмати турларини самарали 

бошқаришнинг замонавий интеграллашган ахборот тизимларини жорий этиш, тизим 

маълумотларининг шаффофлиги ва ҳимояланишини таъминлаш, рақамли технологияларни 

қўллаш ҳамда ахборот тизимларининг ўзаро интеграциясини самарали равишда амалга 

ошириш методикасини такомиллаштириш масалалари асосий вазифалардан ҳисобланади. 

Рақамли технология ва инновацияларнинг кенг ривожланиши тижорат банклари томонидан 

хизмат турлари ахборот тизимларини такомиллаштириб боришни тақозо этмоқда. 

Ўзбекистонда ҳам банклар хизмат турларини ривожлантириш хусусан, унда ахборот 

коммуникацион технологиялардан кенг фойдаланган ҳолда банк хизматларининг янги 

турларини жорий этиш масаласи бугунги кунда долзарб ҳисобланади. Жумладан, тижорат 

банклари томонидан қишлоқ хўжалиги ишлаб чиқарувчиларига кўрсатиладиган 

ҳизматларни яхшилаш мақсадида рақамли технологиялардан кенг фойдаланилмоқда. 

Чунки, бозордаги янги рақобатчилар барча ўлчамдаги эски молиявий институтларга таҳдид 

сола бошлади. Шу билан бирга янги агротехнологиялар банк хизматлари бозорида катта 

имкониятлар эшигини очмоқда. 

Ўзбекистон Республикаси Президентининг 2021 йил 6 ноябрдаги “Ҳаракатлар 

стратегиясидан – тараққиёт стратегияси сари” доирасида амалга ошириладиган энг устувор 

вазифалар1, 2018 йил 23 мартдаги “Банк хизматлари оммабоплигини ошириш бўйича 

қўшимча чора-тадбирлар тўғрисида”ги ПҚ-3620-сон қарорлари ҳамда ушбу соҳага тегишли 

бошқа меъёрий-ҳуқуқий ҳужжатларда белгилаб берилган муҳим вазифаларни амалга 

оширишда мазкур мақола маълум даражада хизмат қилади. 

Бугунги кунда иқтисодиёт тармоқларини модернизация қилиш, янги ишлаб 

чиқаришларни ташкил этиш, агротехник ва технологик қайта жиҳозлаш хамда истиқболли 

лойиҳаларини амалга ошириш борасидаги иқтисодий ислоҳотлар натижасида қишлоқ 

хўжалиги соҳасида фаолият кўрсатаётган корхоналарнинг молиявий ресурсларга бўлган 

эҳтиёжи тобора ортиб бормоқда. Шу билан бирга ишлаб чиқаришга янги инновацион 

технологияларни татбиқ этишда тижорат банклари томонидан узоқ муддатли кредитлар 

ажратилишига эҳтиёж юқори ҳисобланади, шу сабабли, тижорат банклари фаолиятида узоқ 

муддатли кредитлар ва инвестициялар билан боғлиқ рискларни аниқлаш ва уларни 

бошқариш долзарб масалалардан биридир. Мамлакат иқтисодиётининг қишлоқ хўжалиги 

тармоқларини ривожлантириш, яъни қишлоқ хўжалиги соҳасида инновацион 

технологияларни ишлаб чиқаришга жорий қилиш бугунги кунда тижорат банкларининг 

фаоллигини ошириш зарурлигини тақозо этади. 

Мавзуга оид адабиётлар таҳлили 

Иқтисодчи олим Н.Симонянц тижорат банкларининг инвестицион фаолияти сифатида 

“универсал ва ихтисослашган тижорат банкларининг кредит ва улуш асосида инвестицион 

лойиҳаларни молиялаштиришга, бирламчи бозорда қимматли қоғозларнинг эмиссиясини 

ташкил этиш ва жойлаштиришга, активларни бошқаришга, инвестицион компанияларни 

бошқаришга, кўчмас мулк билан битимларни амалга оширишга, консалтинг таҳлилий ва 

брокер дилерлик операцияларига қаратилган фаолиятни эътироф этади”. 2 

А.Наряна томонидан олиб борилган тадқиқотларда тижорат банклари инвестицион 

фаолиятида риск­менежмент жараёнлари қуйидаги босқичларда амалга оширилиши 

келтириб ўтилган: рискнинг моҳиятини аниқлаш ва таҳлил қилиш; риск билан боғлиқ 

йўқотишларни баҳолаш ва ҳисоблаш; рискларни бошқариш бўйича тавсиялар ишлаб 

чиқиш, рискни бошқариш билан шуғулланувчи мансабдор шахсларнинг ваколати орқали 

рискни камайтириш; рискларни бошқариш бўйича тақдим этилган ҳисоботларнинг 

белгиланган мезон ва қоидаларга мувофиқ тайёрланганлигини назорат қилиш, риск 

даражасига қараб даромад олиш (юқори риск юқори даромад, кам риск кам даромад); риск 

билан даромадни мувофиқлаштириш.3 

Иқтисодчи олим О.И.Лаврушиннинг фикрича, банклар иқтисодиётнинг ўзига хос 

“қон томири” бўлиб, уларсиз замонавий хўжалик механизмини тасаввур қилиш мумкин 

эмас. Бу тизимда турли хўжалик субъектлари, давлат корхоналари, чет эл 

инвесторларининг пул ресурслари муомалада бўлади.4 

О.В.Саввина ўзининг тадқиқотида халқаро молиявий ташкилотлар, уларнинг 

фаолияти ва иқтисодиётдаги ўрни, В.А.Слепова ва Е.А.Звоновойлар халқаро молиявий 

бозорлар бўйича илмий изланишлар олиб борганлар. Маҳаллий иқтисодчи олимлардан 

С.С.Ғуломов, И.И.Алимов, А.Хусанбоев ва О.Ю.Рашидов ўз тадқиқотларида банкларнинг 

фаолияти, уларда кредит бериш тартиби, унинг фаолиятини такомиллаштириш бўйича иш 

олиб борганлар. Д.Исмаилов ўз тадқиқотларида тижорат банкларининг инвестицияларни 

молиялаш усулларини рискни камайтириш орқали янада такомиллаштириш борасида 

“илмий янгилик ва кашфиётларга асосланган юқори технологик лойиҳаларни амалга 

ошириш одатда юқори даражадаги рискларга эга бўлганлиги сабабли, шунингдек 

республикамизда венчурли молиялашга талаб юқори бўлиб, ушбу рискли инвестициялаш 

 
1 Янги сайланган Ўзбекистон Республикаси Президенти Ш.Мирзиёевнинг “Лавозимига киришиш тантанали 

маросимига бағишланган Олий Мажлис палаталари қўшма мажлисидаги нутқидан келиб чиқиб инфографика 

шаклида” РИСОЛА. https://mdo.uz/wp-content/uploads/2021/11/risola.pdf  
2 Манба https://ru.wikipedia.org/wiki  – расмий сайт маълумотлари. 
3 Манба https://ru.abcdef.wiki/wiki/Narayana  – расмий сайт маълумотлари. 
4 Манба: https://housecomputer.ru/business/finances/bank/books/ - расмий сайт маълумотлари. 

https://mdo.uz/wp-content/uploads/2021/11/risola.pdf
https://ru.wikipedia.org/wiki
https://ru.abcdef.wiki/wiki/Narayana
https://housecomputer.ru/business/finances/bank/books/

усули ривожланмаганлиги туфайли мазкур муаммони ижобий ҳал этиш учун хорижий 

венчур фондларини фаол жалб этиш зарур” эканлигини таъкидлайди.1 

Қишлоқ хўжалиги ишлаб чиқарувчиларини молиялаштириш тизим сифатида 

хорижлик ва ўзбекистонлик иқтисодчи олимлар томонидан илмий жиҳатдан тадқиқ 

қилинган ва тегишли илмий-назарий ва амалий хулосалар шакллантирилган. 

О.Ястребова ва А.Субботинларнинг тадқиқотларига кўра, қишлоқ хўжалиги 

корхоналар молиявий ҳолатининг барқарор эмаслиги ва тўловга қобиллик даражасининг 

паст эканлиги уларнинг кредит муассасалари молиявий хизматларидан, шу жумладан, 

микромолиявий хизматларидан фойдаланиш даражасини оширишга тўсқинлик қилади.2 

Фикримизча, юқоридаги хулоса Ўзбекистон амалиёти учун муҳим амалий аҳамият 

касб этади. Республикамизда қишлоқ хўжалиги корхоналари ва фермер хўжаликлари 

молиявий ҳолатининг барқарор эмаслиги ва тўловга қобиллик даражасининг паст эканлиги 

уларни банкларниинг молиявий ва микромолиявий хизматларидан фойдаланиш 

даражасини оширишга тўсқинлик қилмоқда, деб ҳисоблаймиз. 

И.Петренко ва П.Чужиновларнинг тадқиқотларида, қишлоқ хўжалигининг қатор 

ўзига хос хусусиятларга (табиий иқлим шароитлари, ишлаб чиқариш циклининг муддати) 

эгалиги сабабли қишлоқ хўжалиги кредит бозори узлуксиз фаолият олиб бераолмайди. Бу 

эса ўз навбатида, давлат олдида ушбу соҳани назорат қилиб туриш муаммосини келтириб 

чиқаради. Сўзсиз, қишлоқ хўжалиги давлатнинг тўғридан-тўғри дотациялар, имтиёзли 

кредитлар шаклида фаол молиявий қўллаб-қувватлашини талаб қилади. Аммо шуни ҳам 

эътиборга олиш жоизки, қишлоқ хўжалигининг давлат томонидан кредитланиши кўпинча 

кутилган натижаларни бермаяпти, бу каби кредитларнинг қайтарилиш даражаси эса 

пастлигича қолмоқда, молиявий муассасалар эса ушбу жараёнларда молиявий маблағлар 

кузатувчиси сифатида қолишмоқда. Маълумки, қишлоқ хўжалигига ажратиладиган 

чекланган давлат маблағлари аграр секторнинг қредит маблағларига бўлган эҳтиёжларини 

қаноатлантира олмайди.3 

К.Пиплз томонидан амалга оширилган таҳлилларнинг натижаси кўрсатадики, банклар 

томонидан фермер хўжаликларига тақдим этиладиган узоқ муддатли инвестицион 

кредитларни бериш жараёни, уларнинг фоиз ставкалари давлат томонидан тартибга солиб 

турилиши зарур.4 

Қ.Тошматов қишлоқ хўжалигини банклар томонидан кредитлаш масаласини тадқиқ 

қилган ва тадқиқот натижалари асосида шундай хулосага келади: “давлат эҳтиёжлари учун 

етиштирилаётган пахта ва ғалла ҳосилидан ташқари қишлоқ хўжалигининг бошқа 

маҳсулотларини етиштириш учун фермер хўжаликларига зарур бўлган айланма маблағлари 

ва асосий воситаларни самарали кредитлаш тизимини яратиш ва аста-секин давлат 

эҳтиёжлари учун харид қилинадиган қишлоқ хўжалиги маҳсулотларининг ҳисоб-китоб 

жамғармаси маблағлари ҳисобидан кредитланаётган фермер хўжаликларини тўғридан-

тўғри тижорат банкларининг махсус ҳисоб-рақамларидан очиладиган кредит линияси 

орқали имтиёзли кредитлашга ўтказиш зарур”.5 

Аммо ҳозирги даврда фермер хўжаликлари давлат маблағлари ҳисобидан 

ажратилаётган имтиёзли кредитлар ҳисобидан ўз рентабеллигини таъминлаб турибди. 

Бунинг устига, тижорат банкларида имтиёзли кредитлар бериш учун зарур бўлган арзон 

ресурслар мавжуд эмас. 

Рақамли иқтисодиёт, рақамли агротехнология терминига қатор маҳаллий иқтисодчи 

олимлар томонидан ҳам таърифлар берилган. Жумладан, иқтисодчи олим Умаров– 

“Рақамли иқтисодиёт бу иқтисодий, ижтимоий ва маданий алоқаларни рақамли 

технологияларни қўллаш асосида амалга ошириш тизимидир. Баъзида у интернет 

 
1 Манба https://ru.abcdef.wiki/ – расмий сайт маълумотлари. 
2 Манба https://ru.wikipedia.org/  – расмий сайт маълумотлари. 
3 Манба https://ru.abcdef.wiki/ – расмий сайт маълумотлари. 
4 Манба https://ru.wikipedia.org/wiki  – расмий сайт маълумотлари. 
5 Манба: https://asiaplustj.info/news/life/person - расмий сайт маъдумотлари. 

https://ru.abcdef.wiki/
https://ru.wikipedia.org/
https://ru.abcdef.wiki/
https://ru.wikipedia.org/wiki
https://asiaplustj.info/news/life/person

иқтисодиёти, янги иқтисодиёт ёки веб-иқтисодиёт деган терминлар билан ҳам 

ифодаланади” деб таъриф берган.1  

Фикримизча, рақамли иқтисодиёт, рақамли агротехнология бу — алоҳида фаолият 

тури эмас. Бу, аслида, ишбилармонлик, саноат объектлари, хизматлар деганидир. 

“Рақамли” атамаси мазкур соҳаларнинг барчаси ахборот технологияларидан фаол 

фойдаланишни англатади. Агар оддий иқтисодиётда моддий буюмлар асосий ресурс 

ҳисобланса, рақамли иқтисодиётда бу қайта ишланадиган ҳамда узатиладиган ахборот, 

маълумотлар бўлади. Уларнинг таҳлилидан сўнг тўғри бошқариш бўйича ечим ишлаб 

чиқилади. 

Бугунги кунда иқтисодий билимлар шаклланаётган шароитлардаги инновацион 

технологиялар иқтисодий ўсишни таъминлаб берувчи асосий омил саналади. Бундан эса 

шундай хулоса чиқариш мумкинки, ҳудуддаги инновацион технологик фаолият қанчалар 

фаол ва жадал бўлса, иқтисодий ривожланиш даражаси ҳам шунчалар юқори бўлади. 

Инновацияли ўзгаришларни қўллаб­қувватламай ва амалга оширмай, ушбу вазифани, 

айниқса, узоқ муддатли истиқболда таъминлаб бериш жуда мураккаблиги барчага маълум. 

Инновацион агротехнология фаолиятини барча поғоналарда рағбатлантириш 

юзасидан чора­тадбирлар ишлаб чиқиш заруратини алоҳида таъкидлаш жоиз, айнан мана 

шундагина инновацион технологик фаолият соҳасида муайян натижаларга эришиш 

мумкин. Г.Х.Розиқованинг таъкидлашича, “Инновацияларни ривожлантириш учун мақбул 

шароитларнинг яратилиши технологик базани модернизация қилиш ва миллий 

иқтисодиётнинг рақобатбардошлигини тубдан ошириш имконини беради”.2 

Тадқиқот методологияси 

Тадқиқот иш жараёнида эксперт баҳолаш, индукция ва дедукция, иқтисодий ва 

статистик таҳлил усулларидан фойдаланилган. 

Таҳлил ва натижалар 

Республикамиз қишлоқ хўжалигида ишлаб чиқаришни модернизациялаш бўйича олиб 

борилаётган ислоҳотлар нафақат ушбу йўналишдаги корхоналарда ишлатиладиган 

агротехника ва технологик жараёнларни янгилашни, балки бошқарув ва ҳисобни ташкил 

этишда инновацион ёндашувни талаб этади. Инновацион маҳсулотлар, ишланмалар, 

хизматлар ишлаб чиқарган корхона ва ташкилотлар сони 2013 йилдан 2021 йилга қадар 7,5 

баробарга кўпайиб, 289 тадан 2171 тага етди. Жумладан биринчи марта инновацион 

маҳсулотлар, ишланмалар, хизматларни ишлаб чиқаришни ўзлаштирган қишлоқ 

хўжалигидаги корхоналар сони 1010 тага кўпайди.3 

Қишлоқ хўжалиги ишлаб чиқарувчиларини молиялаштириш амалиёти қатор ўзига хос 

хусусиятлари билан ажралиб туради. Мазкур хусусиятлар, биринчи навбатда, қишлоқ 

хўжалиги соҳасининг хусусиятлари билан боғлиқдир. Ўз навбатида, қишлоқ хўжалиги 

соҳасига хос бўлган хусусиятлар сифатида қуйидагиларни ажратиб кўрсатиш мумкин: 

капиталнинг секин айланиши; 

соҳанинг об-ҳавога боғлиқлиги; 

сув тошқини, жала, дўл, қурғоқчилик каби табиий офатларнинг юз бериши; 

инвестицион жозибадорликнинг нисбатан паст эканлиги; 

рентабеллик даражасининг паст эканлиги ва бошқалар. 

Юқорида қайд этилган хусусиятлар қишлоқ хўжалиги ишлаб чиқарувчиларини 

молиялаштириш жараёнини, шу жумладан, уларга молиявий хизматлар кўрсатиш 

жараёнини давлат томонидан молиявий қўллаб-қувватлаш заруратини юзага келтиради. 

Қишлоқ хўжалиги ишлаб чиқарувчиларини молиялаштиришнинг иккинчи муҳим 

хусусияти бўлиб, уларга кўрсатиладиган молиявий хизматларнининг кичик суммада 

эканлиги ҳисобланади. Масалан, АҚШда “504” дастури бўйича амалда фаолият юритаётган 

қишлоқ хўжалиги ишлаб чиқарувчиларига қўзғалмас мулк, агротехника ва технологиялар 

 
1 Манба: https://asiaplustj.info/news/ - расмий сайт маъдумотлари. 
2Манба https://ru.abcdef.wiki/ – расмий сайт маълумотлари. 
3 Манба: https://stat.uz/ - расмий сайт маълумотлари. 

https://asiaplustj.info/news/

сотиб олиш учун 10 йилдан 20 йилгача муддатга бўлган узоқ муддатли кредит берилади. 

Ушбу кредитнинг миқдори 1 млн. АҚШ долларидан ошмаслиги керак. 

Худди шундай ҳолатни Ўзбекистон Республикаси амалиётида ҳам кўриш мумкин. 

2013 йилда қишлоқ хўжалигидаги инновацион технологияларни асосан ташкилотнинг 

ўз маблағлари ҳисобидан (69,7%) молиялаштирилган. 2017 йилдан бошқа маблағлар 

ҳиссаси (55,4%) ошган. 2021 йилда ташкилотнинг ўз маблағлари ҳисобидан 

молиялаштириш 2013 йилга нисбатан 16,4 баробар ошганлигини кўришимиз мумкин.1 

 
1-расм. Инновацион технологияларнинг молиялаштириш манбалари, 2021 йил 

ҳолатига., фоизда2 

 

2021 йилда технологик, маркетинг ва ташкилий инновацияларга харажатларнинг 

71,0%и (2956,0 млрд. сўм) ташкилотнинг ўз маблағлари ҳисобидан, 19,2%и (799,1 млрд. 

сўм) хорижий капитал, 2,1%и (88,4 млрд. сўм) тижорат банклари, 7,7%и (318,8 млрд. сўм) 

бошқа маблағлар ҳисобидан молиялаштирилган (1­расм). 

Юқоридаги таҳлилий маълумотлардан кўриниб турибдики, корхоналарга янги 

техника ва технологияларни ишлаб чиқаришда қўллаш учун маблағлар асосан 

корхоналарнинг ўз маблағлари ҳисобидан молиялаштирилган, бу эса корхона 

таъсисчилари, яъни эгалари (акциядорларга) фойдаси миқдорининг камайишига олиб 

келади. Бундай ҳолат эса қишлоқ хўжалигидаги фуқароларнинг корхоналар очишига бўлган 

қизиқишларини бирмунча камайтиришга олиб келиши мумкин. Бу борада иқтисодчи олим 

А.Смит шундай деган: “Ҳар бир киши ўз капиталини кўпроқ қиймат келтирадиган тарзда 

ишлатишга ҳаракат қилади. Одатда у жамият фойдасига таъсир кўрсатишни назарда 

тутмайди ва унга қанча таъсир кўрсатаётганини сезмайди. У фақат ўз манфаатини назарда 

тутади, фақат ўз фойдасини кўзлайди. Шундай бўлса­да, бундай шароитда кўринмас қул 

уни мақсад сари йўналтиради, гарчи бундай мақсад унинг режасига кирмаган бўлса ҳам. У 

атайлаб жамиятга хизмат қилгандан кўра, ўз манфаатларини кўзлаб иш юритган ҳолда 

унинг манфаатларига кўпроқ хизмат қилиб туради”.3 Ушбу ғояни инобатга олган холда 

шундай фикрлаш мумкинки, жамиятда фуқаролар корхона ташкил қилишга сарфланган 

маблағ ҳисобидан кўпроқ фойда олишга ҳаракат қиладилар. Шунинг учун ҳам корхоналар 

йил давомида олган фойдасидан имкон қадар кўпроқ акция эгаларига ажратиб, 

 
1 Манба: https://stat.uz/ - расмий сайт маълумотлари. 
2 https://stat.uz/uploads/docs/innovatsiya­2021­uz.pdf 
3 Манба https://ru.abcdef.wiki/ – расмий сайт маълумотлари. 

корхоналарни модернизациялаш жараёни, яъни ишлаб чиқаришга инновацион 

технологияларни жорий этишни тижорат банкларининг инвестицион фаолияти орқали 

амалга оширишлари мақсадга мувофиқ бўлади. 

Рақамли технологиялар иқтисодиётнинг ривожланиш даражаси ва тузилмасини 

ўзгартириб, одатдаги бизнес моделларини бузади, якка тартибдаги хўжалик юритувчи 

субъектлар ва бутун мамлакат орасида рақобат ва рақобатбардошликни оширади, бозорлар 

ва имкониятларнинг кенгайишига олиб келади. Бунга Mc Kinsey Глобал институти (2015) 

ҳисоботида келтирилган маълумотларга асосланиб, охирги 20 йил давом этган ўсишдан 

сўнг, жаҳон ялпи ички маҳсулотидаги товарлар, хизматлар ва молларнинг анъанавий 

оқимлари улуши 2007 йилдаги 53 фоиздан 2014 йилда 39 фоизгача камайганини мисол 

қилиб кўрсатиш мумкин. 2005 йилдан 2014 йилгача бўлган даврда трансчегаравий 

маълумотлар алмашинуви ҳажми 45 баробар ошди. 2014 йилдан бошлаб жаҳонда товарлар 

савдосининг қарийб 12 фоизи халқаро электрон тижорат орқали амалга оширилиб 

келинмоқда.1 

“The Boston Consulting Group” (2016) маълумотларига кўра, Хитойдаги электрон 

тижоратни ривожлантиришнинг юқори даражаси эътиборни тортмоқда. Бунда Хитойнинг 

электрон тижорат айланмаси 18 миллиард долларни ташкил этиб, ушбу даврда Хитойлик 

истеъмолчилар интернет сотиб олиш учун тахминан 750 миллиард доллар сарфлайдилар, 

бу АҚШ ва Буюк Британия кўрсаткичларини бирга қўшиб ҳисоблагандан ҳам кўпроқ. 

Умуман, Хитой Савдо вазирлиги маълумотларига кўра, 2016 йил охиригача мамлакатнинг 

халқаро электрон тижоратдаги улуши 39,2 фоизни ташкил этди. Шу билан бирга, 

мамлакатда 2016-2020 йилларда қабул қилинган “Тармоқни ривожлантириш дастури”га 

мувофиқ, электрон тижорат ҳажми 5 йил ичида 5,8 трлн. АҚШ долларига етди. “McKinsey 

& Company” (2016) институтининг тахминларига кўра 2025 йилга келиб рақамли 

технологиялар Хитой ялпи ички маҳсулотининг 22 фоизга, Россия учун эса 34 фоизгача 

ошишига олиб келади. 2025 йилгача АҚШда рақамли технологияларнинг яратилишидан 

кутилаётган ҳаражатлар 1,6-2,2 триллион АҚШ доллари даражасига етиши мумкинлиги 

кўрсатиб ўтилган.2 

Дунё тараққиётида рақамли технологияларнинг ўрни ва аҳамияти йил сайин ортиб 

бормоқда. Айниқса, техник трансформацион жараёнларнинг молиявий секторларга кенг 

тадбиқ этилиши банк тизимлари, тўлов операциялари, кредитлаш ва бошқа шу турдаги 

хизматлар самарадорлигини янада оширмоқда. Молиявий хизматларни яхшилайдиган ва 

оптималлаштирадиган бу хилдаги технологиялар – “Финтех” (инг. “Fin Tech”) номи билан 

юритилувчи молиявий технологиялар ҳисобланади. 

Қишлоқ хўжалиги ишлаб чиқарувчиларига микромолиявий хизматлар кўрсатишда 

банклар ролининг ошиши уларни молиялаштиришнинг ўзига хос хусусиятларидан бири 

ҳисобланади. Россияда Россельхозбанк, Ўзбекистонда Агробанк ва Микрокредитбанк, 

Германияда Райффайзенбанк қишлоқ хўжалиги ишлаб чиқарувчиларига молиявий хизмат 

кўрсатишда асосий ўринни эгаллайди. 

Шуниси эътиборга лойиқки, Россельхозбанк қишлоқ хўжалиги ишлаб 

чиқарувчиларига берилган кредитнинг асосий қарз суммасини ҳам, фоиз ставкасини ҳам 

бонификация қилади. Германиянинг Райффайзенбанки эса, фермерларга берилган 

кредитларнинг фақат фоиз ставкасини бонификация қилади. 

Қишлоқ хўжалиги ишлаб-чиқарувчиларига берилган кредитларни бонификация 

қилишнинг зарурлиги уларнинг тўловга қобиллик даражасининг паст эканлиги сабабли, 

бошқа банкларнинг қишлоқ хўжалигини кредитлашдан манфаатдор эмаслиги билан 

изоҳланади. 

Россияда қишлоқ хўжалиги ишлаб чиқарувчиларига берилган кредитларнинг 70 

фоиздан ортиқ қисми икки банкнинг – Россельхозбанк ва Сбербанкнинг ҳиссасига тўғри 

келади. Шундан ҳам билса бўладики, бошқа тижорат банклари қишлоқ хўжалиги ишлаб 

 
1 Манба: https://www.mckinsey.com/ - расмий сайт маълумотлари. 
2 Манба: https://www.mckinsey.com/ - расмий сайт маълумотлари. 

чиқарувчиларини кредитлашдан манфаатдор эмас. 

Банкларнинг қишлоқ хўжалигида агротехнологияларни молиялаштириш фаолияти 

объекти – иқтисодиётнинг реал сектори корхоналаридаги ишлаб чиқаришни 

диверсификациялаш ёки модернизациялаш, ишлаб чиқаришни кенгайтириш ёки ишлаб 

чиқариш хавфсизлигини ошириш ҳамда қўшимча ишлаб чиқариш қувватларини харид 

қилиш билан боғлиқ инвестицион лойиҳалардир. Шуни таъкидлаш керакки, Ўзбекистон 

Республикаси Давлат статистикаси қўмитаси ходимлари томонидан корхоналар ўртасида 

инновацион фаолият борасида ҳар йили бир марта анкета сўровномалари ўтказилади. Ушбу 

сўровномаларнинг натижаларига кўра кичик саноат корхоналари инновацион фаолиятини 

ривожлантиришга қуйидаги муаммолар тўсқинлик қилаётганлиги маълум бўлди. 

Биринчидан, қишлоқ хўжалигидаги кичик корхоналарда замонавий қимматбаҳо 

ускуналарни харид қилиш учун етарли маблағлар йўқлиги, маҳсулотга бўлган талабнинг 

пастлиги ҳамда инновацион технологиялар нархининг юқорилиги. 

Иккинчидан, инновацион инфратузилмаларни ташкил этиш, инновацион технологик 

маҳсулотларни яратиш учун тадқиқот ўтказиш, патентлаш ва ишлаб чиқаришга жорий 

этишга кўп маблағлар талаб этилаётганлиги. 

Учинчидан, инновацион технологияларнинг ўзини узоқ вақтдан кейин қопланиши, 

маркетинг ва менежмент ишлари етарли даражада олиб борилмаётганлиги, янги 

технологиялар ҳақида ахборотнинг етишмаслиги. 

Юқоридаги муаммоларни бартараф этиш учун инновацион технологиялар 

фаолиятини молиявий қўллаб­қувватлашда тижорат банк кредитларидан фойдаланиш 

мақсадга мувофиқдир. Инновацион технологиялар соҳасига капитал қўйилмаларнинг 

манбалари турлича бўлиши мумкин: давлат тузилмалари, тижорат банклари, халқаро 

фирмалар ва ташкилотлар, жисмоний шахслар ва ҳ.к. Инновацион технологиялар 

фаоллигини ошириш учун энг қулай маблағлар банк ва бошқа ихтисослаштирилган 

молиявий ташкилотларнинг мақсадли кредитлари ҳисобланади, чунки ушбу маблағлар 

имтиёзли шартлар билан берилади. Ҳамда инвестицион технологияларнинг асосий манбайи 

сифатида фойданинг бир қисми ва амортизацион ажратмалардан ташкил топадиган 

корхонанинг ўз маблағлари ҳисобланади. Ушбу маблағлар бевосита қишлоқ хўжалиги 

корхоналарининг самарали ишлашига боғлиқ. 

Юқорида келтирилган муаммолардан бири инновацион технологияларга кетган 

маблағларни қоплаш учун узоқ вақт талаб қилиниши, бу эса тижорат банклари томонидан 

инвестицион кредитларнинг ҳам узоқ муддатга ажратилишига олиб келади. Бугунги кунда 

тижорат банкларининг инвестицион кредитлар бериш салоҳиятига салбий таъсир 

қиладиган муаммоларидан бири ­ мамлакатимиз тижорат банкларида миллий валютадаги 

ресурслар ҳажмида узоқ муддатли ресурсларнинг етишмаслигидир. 

Ўзбекистон тижорат банклари кредит қўйилмаларини муддатлари бўйича кўриб 

чиқадиган бўлсак, тижорат банкларининг умумий кредит портфелидаги узоқ муддатли 

кредитларнинг улуши анча юқори даражада эканлигини кузатиш мумкин. 2014 йилда жами 

кредит портфелининг 87 фоиздан ортиқ қисми узоқ муддатли кредитлар улушига тўғри 

келган бўлса, 2021 йилга келиб бу кўрсаткич 90 фоизгача кўтарилганлигини кўришимиз 

мумкин. Ушбу ресурслар асосан, мамлакат иқтисодиётининг стратегик тармоқларини 

модернизация қилиш ва қишлоқ хўжалиги корхоналарини молиявий қўллаб-қувватлаш 

учун асосий манба бўлиб хизмат қилмоқда. Мамлакатимиз тижорат банкларида миллий ва 

хорижий валютада ажратилган кредитлар таҳлилини кузатадиган бўлсак 2021 йил давомида 

миллий валюта сиёсатининг либераллаштирилиши ҳисобига жами кредит қўйилмалари 

таркибида чет эл валютасида ажратилган кредитлар улуши 50 фоиздан ошганлигини 

кўришимиз мумкин, ушбу кўсаткичлар МДҲ давлатлардаги кўрсаткичларга нисбатан анча 

юқори бўлиб, бу ўз навбатида кредитларнинг қайтиш хатарини ва муаммоли кредитларнинг 

кўпайишига олиб келиши мумкин (1-жадвал). 

1-жадвал 

Ўзбекистон Республикасида тижорат банклари кредит қўйилмаларининг 

муддатлари бўйича тақсимланиши1 

Йиллар 2014 2015 2016 2017 2018 2019 2020 2021 

Миқдорлари бўйича, трлн. сўм 

Ажратил-ган 

кредитлар 
34,5 42,7 53,4 110,6 167,4 210,1 275,3 324,7 

Муддатлари бўйича, (қисқа муддатли) трлн. сўм 

Қисқа 

муддатли 
4,49 12,11 4,29 4,76 8,67 17,95 28,24 33,3 

Шундан, фоизда 

Миллий 

валютада 
60,96 67,76 57,21 37,74 44,13 64,6 59,8 50,4 

Хорижий 

валютада 
39,04 32,24 42,79 62,26 55,87 35,4 40,2 49,6 

Муддатлари бўйича, (узоқ муддатли) трлн. сўм 

Узоқ 

муддатли 
30,01 30,59 49,11 105,84 158,73 192,15 247,06 291,4 

Шундан, фоизда 

Миллий 

валютада 
59,75 65,52 58,12 42,14 48,51 98,7 121,6 49,4 

Хорижий 

валютада 
40,25 34,48 41,88 57,86 51,49 93,4 125,4 50,6 

 

Қишлоқ хўжалиги корхоналарини молиялаштириш хусусидаги илмий- назарий 

қарашларни ўрганиш натижаларига асосан: 

биринчидан, қишлоқ хўжалиги корхоналари молиявий ҳолатининг барқарор эмаслиги 

ва тўловга қобиллик даражасининг паст эканлиги уларнинг кредит муассасаларининг 

молиявий хизматларидан, шу жумладан, молиявий хизматларидан фойдаланиш 

даражасини оширишда қийинчиликлар туғдириши хусусидаги хулоса республикамиз учун 

муҳим амалий аҳамият касб этади;  

иккинчидан, қишлоқ хўжалиги корхоналарининг молиявий хизматлардан 

фойдаланиш имкониятларининг чекланганлиги давлатнинг ушбу жараёнга аралашувини 

зарурий ҳолатга айлантиради;  

учинчидан. қишлоқ хўжалиги маҳсулотлари ва тармоққа етказиб бериладиган 

моддий-техника ресурслари ҳамда кўрсатиладиган хизматлар нархлари ўсиши ўртасидаги 

уларнинг молиявий ҳолатини ёмонлашишига олиб келади;  

тўртинчидан, тижорат банкларида имтиёзли кредитлар бериш учун зарур бўлган 

арзон ресурсларнинг мавжуд эмаслиги туфайли қишлоқ кредит кооперативларини ташкил 

қилиш, қишлоқ хўжалиги маҳсулотларини қайта ишлашга ихтисослашган ишлаб чиқариш 

корхоналари ва фирмаларини ташкил этиш мақсадида банклар томонидан берилган 

инвестицион кредитларнинг фоиз ставкаларини бонификация (давлат томонидан 

бериладиган кредитларнинг фоиз ставкасини субсидиялаш) қилиш каби илмий-назарий 

қарашлар амалий аҳамият касб этади. 

Ўзбекистон тижорат банкларининг жаҳон банклари билан ҳамнафас бўлиб яшаши 

интеграциялашув ва глобаллашув жараёнларининг фаоллашувига кенг йўл очмоқда. Бир 

томондан интеграцион жараёнларнинг ривожланиши замонавий АКТдан фойдаланишни 

тақозо этса, иккинчидан, бизнес трансформациясини вужудга келтирди. Ушбу жараёнларни 

иқтисодий-сиёсий жиҳатдан ўрганиш ва илмий хулосалар чиқариш давр талаби 

 
1 Манба: http://cbu.uz// - Ўзбекистон Республикаси Марказий банкининг расмий веб-сайти маълумотлари 

асосида муаллиф томонидан тайёрланди. 

http://cbu.uz/

ҳисобланади. Рақамли иқтисодиёт ва технологиялар коррупция ҳамда “қора 

иқтисодиёт”нинг асосий кушандасидир. Чунки, рақамлар ҳамма нарсани муҳрлайди, 

хотирада сақлайди, керак пайтда маълумотларни тез тақдим этади. Бундай шароитда бирон 

маълумотни яшириш, яширин битимлар тузиш, у ёки бу фаолият ҳақида тўлиқ ахборот 

бермасликнинг иложи йўқ, компьютер ҳаммасини намоён қилиб қўяди. Маълумотлар 

кўплиги ва тизимлилиги ёлғон ва қинғир ишларга йўл бермайди, чунки тизимни алдаш 

имконсиз. Натижада “ифлос пулларни” ювиш, маблағларни ўғирлаш, самарасиз ва 

мақсадсиз сарфлаш, ошириб ё яшириб кўрсатиш имкони қолмайди. Шу сабабли, қишлоқ 

хўжалиги корхоналарини молиялаштиришда рақамли технологияларнинг ўрни муҳим, деб 

ҳисоблаймиз. 

